
 
 

 
              Akka Kadhannuuf Waamicha Ergamoota Sadanii  

Guyyaa 8 – KUFAATII BAABILOONII FI KADHANNAA  

“Kana booddees ergamaan biraa tokko aboo guddaa fudhatee, waaqa keessaa utuu gad bu'uu nan arge; 

ulfina isaa irraa kan ka'es biyyi lafaa in ife. Inni sagalee cimaadhaan iyyee, Kufteetti, Baabilon guddittiin 

kufteetti, iddoo buufata hafuurota hamootaa taateetti; lafa hafuurri xuraa'aan itti deddeebi'u, lafa allaattiin 

xuraa'onii fi jibbamoon itti deddeebi'an taateetti!” Mul.18:1, 2. 

Ergaa Ergamaa Lammaffaa 

Ergaan ergamoota sadanii inni Mul’ata 14 saba dhufaatii Yesus isa lammaffaaf qopheessuuf addumaan 

karoorfame. Isaan kaayyoo Waaqayyoon mul’isu, akkasumas kaayyoo Diyaabilosiinis bakkeetti saaxilu. 

Ergaan ergamaa lammaffaa akeekkachiisa cimaa kenna. “Ergamaan biraa, inni lammaffaanis isa duraa duukaa 

bu'ee, Kufteetti Baabilon guddittiin, isheen sabni hundinuu daadhii waynii dheekkamsaa isa halalummaa ishee 

irraa dhufu akka dhugan goote, kufteetti! jedhe.” (Mul.14:8). Akkuma Baabiloon bara durii sun seera 

Waaqayyoo irratti finciluudhaan Waaqayyoon lolte, Baabiloon hafuuraas fincilaan Waaqayyo irratti kaati. 

Isheen namoota miliyoonatti lakkaa’aman walaalchisuudhaaf “xoofoo wayinii” barsiisa sobaa ishee dabarsiti. 

Ellen Waayit Baabiloniin akkasitti ibsiti:  “Cubbuun guddaan Baabiloon ittiin himatamte isa isheen Sabni 

hundinuu daadhii waynii dheekkamsaa isa halalummaa ishee irraa dhufu akka dhugan gooteedha.  Xoofoon 

macheessaan inni isheen biyya lafaatiif dhi’eesite barsiisa sobaa isa isheen gurguddoota lafaa wajjin 

quunnamtii seeraan alaa gochuudhaan fudhatte bakka bu’a. Biyya lafaatti michoomuun amantii ishee xureessa, 

akkasumas isheen barsiisa ishee isa barreefama qulqulla’aatiin mormu barsiisuudhaan dhiibbaa ishee isa 

xura’aa hojii irra oolchiti.” (The Great Controversy, p. 388). Halallummaan hariiroo seeraan alaa ti. Baabilon 

hafuuraa Yesusiin jaalallee ishee isa dhugaa irraa deebi’uudhaan moototaa yookiin aanga’oota siyaasaa wajjin 

tokkummaa uumte.  

Tokkummaan waldaa fi mootummaa kun akka Mul’ata 17 keessatti ibsameetti gara milikkita bineensichaa 

dirqisiisuutti geessa. Baabilon sirna amantii macaafa Qulqulluu micciiruudhaan (jal’iisuudhaan) barsiisa nama 

wiirtuu godhatu bakka buuti. Ergaan ergamaa lammaffaa raajii Mul’ata 17 fi Mul’ata 18 wajjin walitti 

hidhamuudhaan wanta dinqisiisaa guddaa lafa kana irratti dhufu mul’isa. Humni gantummaa amantii yeroo 

rakkinaa fi balaa guutummaa addunyaa keessa tokkummaa uumuuf jecha aangoo siyaasaa fi dinagdee wajjin 

gamtaa’u. 

Ergaan ergamaa lammaffaa yoo xiqqate naannoo wantoota sadii irratti waamicha kadhannaa jarjarsaa 

dhi’eessa.  Tokkoffaa, inni akka nuyi Kiristosii fi sagalee isaaf amanamnuuf nu waama. Jireenya dhuunfaa 

keenyaa keessatti araaramnee walii galtee uumuun yeroo seenaa lafaa isa xumuraatti Baabiloonii wajjin 

tokkummaa uumnee saba Waaqayyoo loluutti nu geessa.  

Lammaffaa, ergaan kun gara amantii qormaata keessa dhaabbatuutti nu waama. Raajiin Waaqayyoo 

kutannoodhaan waamicha nuuf gooti, “Bubbeen dheekkamsa guddaatiin dhufaa jira. Isa simachuuf 

qophoofneerraa? jechuu nu hin barbaachisu.  Rakkinni guyyoota xumuraa yeroo dhihootti nutti dhufa. Isaan 

raawwatanii dhufaniiru. Amma billaa Gooftaa dhuka kajeellaa foonii, fedhii nyaataa fi hawwii hundumaa 

lubbuu irraa akka kutu barbaanna. Sammuun yaaduu dadhabuudhaan abdii kutate jijjiiramuutu barbaachisa…. 

Yaadni Waaqayyoon wiirtuu godhachuu qaba. “   (With God at Dawn, p. 113). 

Sadaffaa, ergaan kun gara hariiroo Gadi fagoo Yesusii wajjinii fi hubannaa dhugaa mul’ataa yeroo xumuraa 

kanaatti michoota keenya akka hafeerruuf nu waama. Kadhataaf yeroo jilbeenfannu wantoota kanaaf haa 

kadhannu.  

1. Hubannaa ifaa sagalee Gooftaa, jaalalaa guddaa Yesusiif, akkasumas hafuura biyya lafaa wajjin walii 

hin galleef. 

2. Amantii qorumsa keessa dhaabbachuu danda’uuf. 

3. Warra naannoo keenyaaf dhugaa ba’uuf jabina. 

 

Yeroo kadhannaa (Daqiiqaa 30-45) 

Sagalee Waaqayyoo irratti kadhatan – Revelation 14:8 

“Kufteetti Baabilon guddittiin, isheen sabni hundinuu daadhii waynii dheekkamsaa isa halalummaa ishee irraa 

dhufu akka dhugan goote, kufteetti!”  

“Kufteetti Baabilon” 

Abbaa barabaraa, sagalee kee isa qulqulluu malee biyya lafaa kana irra hundee cimaa fi amansiisaa 

jireenyaaf kennuu kan danda’u homtuu hin jiru. Karaa Hafuura keetii sagalee kee qofa irratti jireenya keenya 

ayyaana keetiin ijaaruuf nu gargaari.  

“Isheen sabni hundinuu akka dhugan goote” 

Waaqayyo, si beekuu fi karaa sagalee keetii dhugaa hubachuuf carra qaboota taaneerra. Sababa kanaaf itti 

gaafatamtoota akka taanes in hubanna. Har’a namoota biliyoonatti lakkaa’aman warra amantii sobaa 

keessatti qabamanii jiraniif in kadhanna. Waa’ee dhugummaa keetii fi hammam akka ati isaan jaallattuu fi 

gara dhugaa guutuu dhufuu isaanii akka ati badbaaddu isaanitti argisiisuuf nu gargaari.  

“Daadhii waynii dheekkamsaa isa halalummaa ishee” 



Yesus, yeroo kana qorumsa Seexanaa fi amantii sobaa hedduutiin jeeqamnee akka irru in beekna. Yeroo tokko 

tokko gara kee ilaaluu dhiifnee qooda kanaa mataa keenyaa fi nuuxannoo keenya irratti xiyyeefanna. Adaraa 

nuuf dhiisi. Uumama foon keenyaatti kennamuu irraa nu fayyisi, mo’icha ati kennuu dandeessu nu keessatti 

hundeessi.  

Yaada kadhannaa Dabalataa  

Galataa fi Hooqubaa:  Eebba isaa addaaf galata dhi’eessaa, Gaarummaa isaafis hooqubaa kennaa.                                                                                                                                                                   

Cubbuu himachuu: dhuunfaatti cubbuu himachuuf daqiiqaa muraasa fudhadhaa, dhiifama isaafis 

Waaqayyoon galateefadhaa. 

Qajeelfama: Qom – qabaa fi murtoo yeroo keessa jirtaniif ogummaa akka isiniif kennuuf Waaqayyoon 

gaafadhaa. 

Waldaa keenya: fedhii waldaa naannoo fi waldaa addunyaaf kadhadhaa. 

Gaaffii naannoo: Fedhii yeroo miseensota waldaa, kan maatii fi hollaaf kadhadhaa. 

Dhageefadhaa Deebi kennaa: sagalee Waaqayyoo dhageefachuu fi galataan yookiin faarfannaan deebii 

kennuuf yeroo fudhadhaa.  

Yaada Faarfannaa 
Faarfannaa AGT:  Garaan keessan hin raafamin (#575); namaa fi saba hundumaaf si’a tokko (#606); yericha 

hin beeknu (#604); Suutaa fi tasgabbiidhaan (#287); ija kee Yesusitti deebisi (#290); Yaa gooftaa na bira hin 

darbin (#569); loltoonni fiuula duratti Kiristos(#612); iyya lolaa dhageesisaa (#614) 

 

 


